
УЛСЫН ХИМИЙН ХХXIV ОЛИМПИАДЫН АЙМАГ,  

ДҮҮРГИЙН ТҮВШНИЙ БОДЛОГЫН ТЭМЦЭЭН 

“БАГШ”  

Шифр……….      Хугацаа 120 минут 

 1-р бодлого 2-р бодлого 3-р бодлого 4-р бодлого Нийлбэр Шалгагчийн 

гарын үсэг 

Оноо 20 37 15 24   

Хувь 15  30 20 35 100 

Авсан оноо      

Авсан хувь      

 

1-р бодлого                    (20 оноо) 

Нэр үл мэдэгдэх металл (II)-ын сульфидаас 220 граммыг авч илүүдэл давсны хүчлээр үйлчлэхэд 

урвал бүрэн явагдаж, ялгарсан 56 л хийг 25%-ийн (массын) натрийн гидроксидын 1.28 г/мл нягт 

бүхий 500 мл уусмал дундуур нэвтрүүлж, бүрэн шингээжээ.  

Даалгавар 1. Анх ямар металл авсан болохыг тооцоолж олно уу.                                            (3 оноо) 

Даалгавар 2. Натрийн гидроксидын уусмал дахь ууссан бодисын молийн тоо хэмжээг олно уу.  

(2 оноо) 

Даалгавар 3. Ялгарсан хийг натрийн гидроксидын уусмал дундуур нэвтрүүлэхэд үүсэх уусмалын 

найрлагыг массын хувиар илэрхийлэн тооцоолж олно уу.                            (12 оноо) 

Даалгавар 4. Үүссэн уусмалын орчин ямар болох вэ? Яагаад?               (3 оноо) 

 

2 -р бодлого           (37 оноо) 

Нэгэн химийн багш концентрац нь үл мэдэгдэх цууны хүчлийн уусмал олов. Цууны хүчлийн 

концентрацыг тодорхойлохын тулд рН-ийг хэмжихэд уусмалын рН 3.02 байв. Дараа нь энэхүү 

цууны хүчлийн уусмалаас 20.00 мл-ийг таслан авч 20.00 мл хүхрийн хүчлийн уусмал нэмээд 

уусмалын рН-ийг хэмжихэд 2.44 байв. Ka(CH3COOH)=1.75·10-5, pKa2(H2SO4)=1.99 

Даалгавар 1.1. Цууны хүчлийн уусмалын концентрацыг олно уу.    (4 оноо) 

Даалгавар 1.2. Нэмсэн хүхрийн хүчлийн уусмалын концентрацыг олно уу.   (10 оноо) 

Дараа нь үл мэдэгдэх хуурай давс олов. Энэхүү давс нь нэг суурьт органик сул хүчлийн натрийн 

усгүй давс байв. Органик хүчлийн үлдэгдлийг тодорхойлохын тулд хоёр туршилт гүйцэтгэв. Эхний 

туршилтаар үл мэдэгдэх давснаас 5.00 г авч 250.0 мл усанд уусгав. Дээр нь 10.00 мл 2.000 моль/л 

давсны хүчлийн уусмал нэмэв. Үүссэн уусмалын рН нь 4.4780 байв. Хоёрдугаар туршилтаар үл 

мэдэгдэх давснаас 5.00 г авч 250.0 мл усанд уусгаад дээр нь 15.00 мл 2.000 моль/л давсны хүчлийн 

уусмал нэмэв. Үүссэн уусмалын рН нь 4.1462 байв. 

Даалгавар 2.1. Сул хүчлийн диссоциацийн тогтмол Ka болон давсны молийн массыг олно уу.    

(14 оноо) 

Даалгавар 2.2. Давсыг үүсгэсэн органик хүчлийн химийн томьёог тогтооно уу.                      (3 оноо) 

Даалгавар 2.3. 5.00 г давсыг 250.0 мл усанд уусгахад үүсэх уусмалын рН-ийг тооцоолно уу. (Давсны 

молийн масс болон хүчлийн Ka-г өмнөх даалгаварт олоогүй бол M=100г/моль, Kа=1.00·10-5-г 

ашиглана уу)            (5 оноо) 

Даалгавар 2.4. 5.00 г давсыг 250.0 мл усанд уусгаад 20.00 мл 2.000 моль/л давсны хүчлийн уусмал 

нэмэхэд үүсэх уусмалын рН-ийг тооцоолно уу. (Давсны молийн масс болон хүчлийн Ka-г өмнөх 

даалгаварт олоогүй бол M=100г/моль, Kа=1.00·10-5-г ашиглана уу)     (4 оноо) 

 

3 -р бодлого           (15 оноо) 

Судлаачид тэсрэх урвалын механизмыг судлах явцад аль нэг үл хамаарах шатад 2𝐴 + 𝐵 → 4𝑃 урвал 

𝜐 = 𝑘[𝐴][𝑃]3 гэсэн хурдны хуульд захирагдаж явагддаг болохыг тогтоожээ. Тухайн шатны хамгийн 

дээд хурдны илэрхийллийг гаргана уу. 



Даалгавар 1. Хурдны хуулийн хувьсагчийн тоог цөөлж, анхны концентрацаар илэрхийлнэ үү.  

(3 оноо) 

Даалгавар 2. Урвал хамгийн дээд хурдтай байх үеийн нөхцөлийг бичиж, тэгшитгэлийн шийдийг 

олоорой.                      (8 оноо) 

Даалгавар 3. 2-р даалгаврын шийдийг ашиглаж хамгийн их хурд болон түүнд харгалзах хурдны 

хууль дахь бодисуудын концентрацыг олно уу. (Өмнөх даалгаварын шийдийг олоогүй бол 𝑥 =

[𝑃]0 +
3

2
-г ашиглана уу).          (4 оноо) 

 

4 -р бодлого           (24 оноо) 

Флутамид (flutamide) нь антиандроген төрлийн эм бөгөөд түрүү булчихайн хавдрыг эмчлэхэд 

хэрэглэгддэг.   

 

3-нитро-4-трифторометиланилиныг А бодистой пиридины орчинд урвалд оруулж флутамидыг 

гарган авдаг. 

Даалгавар 1. Флутамидыг гарган авахад хамгийн тохиромжтой А бодисын бүтцийг зурна уу.  

(4 оноо) 

Даалгавар 2. 4-нитро-3-трифторометиланилин 1Н-ЦСР спектрийг дараах хоосон спектрометрийн 

график дээр зурна уу. 

(8 оноо) 

 

 
 

Даалгавар 3. 3-нитро-4-трифторометиланилины Ha, Hb, Hc гэж тэмдэглэсэн устөрөгчийн атомуудаас 

аль нь хамгийн доод талбарт ажиглагдах вэ? Хариултаа тайлбарлана уу.                              (8 оноо) 

Даалгавар 4. Флутамид нь 1Н-ЦСР спектрт хэдэн пик үзүүлэх вэ?                                        (4 оноо) 

 



 

 

АМЖИЛТ ХҮСЬЕ! 


